
SBANK RISKLARNI 

MONITORING QILISH TIZIMINI 
TAKOMILLASHTIRISH

Hamroyev Sherzod Axtamovich
Phd,	“Bank	ishi”	kafedrasi	dotsenti	v.b.

Annotatsiуa:	Ushbu	maqolada	 tijorat	banklari	 faoliyati	davomida	yuzaga	kelishi	mumkin	bo‘lgan	 turli	xil	 risklarni	dara-
jasini	aniqlash	hamda	ularga	qarshi	samarali	tizim	yaratish	bo‘yicha	fikrlar	tahlil	qilingan.	Shuningdek,	yurtimizdagi	tijorat	
banklarida	kredit	risklarini	kamaytirish	yo‘lida	qo‘llangan	choratadbirlar	o‘rganilgan.

Kalit	so‘zlar:	valyura,	moliyaviy	barqarorlik,	risk	va	noaniqlik,	“Camel”	tizimi,	kredit	risklari,	hisob	raqam,	likvidlik.
Abstraсt:	This	article	analyzes	the	opinions	on	determining	the	level	of	various	risks	that	may	occur	during	the	activity	of	
commercial	banks	and	creating	an	effective	system	against	them.	Also,	measures	used	to	reduce	credit	risks	in	commer-
cial	banks	in	our	country	were	studied.

Keу	words:	currency,	financial	stability,	risk	and	uncertainty,	“Camel”	system,	credit	risks,	account	number,	liquidity.
Аннотация:	В	данной	статье	анализируются	мнения	по	определению	уровня	различных	рисков,	которые	могут	
возникнуть	в	процессе	деятельности	коммерческих	банков,	и	созданию	эффективной	системы	против	них.	Также	
изучены	меры,	используемые	для	снижения	кредитных	рисков	в	коммерческих	банках	нашей	страны.

Ключевые	 слова:	 валюта,	 финансовая	 устойчивость,	 риск	 и	 неопределенность,	 система	 “Camel”,	 кредитные	
риски,	номер	счета,	ликвидность.

K I R I S H
Moliyaviy	sektorni	izchil	isloh	qilish	davomida	qator	choratadbirlar	amalga	oshirildi	va	natijada	ilg‘or	bank	

biznesini	yuritish	va	ushbu	sektorda	raqobat	muhitini	kuchaytirish	uchun	zarur	huquqiy	shartsharoitlar	yaratildi.	
Xususan,	 xalqaro	 standartlarga	muvofiq	 keladigan	 va	moliyaviy	 sohaga	 xorijiy	 investitsiyalar	 kiritish	 uchun	
jozibador	huquqiy	muhitni	yaratadigan	O‘zbekiston	Respublikasining	“O‘zbekiston	Respublikasining	Markaziy	
banki	 to‘g‘risida”gi,	 “Banklar	 va	 bank	 faoliyati	 to‘g‘risida”gi,	 “Valyutani	 tartibga	 solish	 to‘g‘risida”gi	 hamda	
“To‘lovlar	va	to‘lov	tizimlari	to‘g‘risida”gi	yangilangan	qonunlari	qabul	qilindi.

O‘zbekiston	Respublikasida	bank	sektorini	isloh	qilishning	asosiy	yo‘nalishi	sifatida	kredit	portfeli	va	tavak
kalchiliklarni	 boshqarish	 sifatini	 yaxshilash,kreditlash	hajmlarining	mo‘tadil	 o‘sishiga	amal	 qilish	muvozanat-
lashgan	makroiqtisodiy	 siyosat	 yuritish,	moliyaviy	 tavakkalchiliklarni	 baholash	 uchun	 texnologik	 yechimlarni	
tatbiq	etish	orqali	bank	tizimining	moliyaviy	barqarorligini	ta’minlash	belgilanganligi	banklarda	risklarni	boshqa-
rishning	xalqaro	tajribalarini	o‘rganish,	xususan,	banklarda	yuzaga	kelishi	mumkin	bo‘lagan	risklarga	bardosh-
lilik	darajalarini	hisobga	olgan	holda	asosiy	risk	ko‘rsatkichlari	limitlarini	ishlab	chiqish	lozim	bo‘ladi.

M A V Z U G A  O I D  D A B I Y O T L A R  S H A R H I
A.	Marshal,	Dj.	 fon	Neyman,	O.	Morgenshtern,	 F.	Naytlar	 riskga	quyidagicha	 yondashganlar:	 “Risk	 va	

noaniqlilik	kategoriyasi	iqtisodiy	munosabatlarda	katta	rol	o‘ynaydi.	Xo‘jalik	faoliyatining	ajralmas	qismi	bo‘lgan	
noaniqlilik	 barcha	 murakkab	 va	 muxim	 iqtisodiy	 xodisalarning	 asosida	 yotadi.	 Noaniqlilik	 mohiyati	 riskda	
namo	yon	bo‘ladi”.	O‘tgan	asrning	20yillarida	F.	Nayt	birinchilardan	bo‘lib	daromad	doim	noaniqlilik	bilan	bog‘liq	
degan	fikrni	olg‘a	suradi.	P.	Samuelson	esa,	quyidagilarni	ta’kidlagan:	“Noaniqlilik	qaramaqarshiliklar	natijasida	
kelib	chiqadi,	ya’ni	insonlar	nimalarni	kutmoqdalaru,	nimalar	sodir	bo‘lmoqda,	buning	natijasi	esa	foyda	yoki	
zararda	namoyon	bo‘ladi”.

Iqtisodchi	olim	M.A.	Kotlyarov	bank	nazoratiga	davlatning	eng	asosiy	iqtisodiy	va	ijtimoiy	funksiyasi	sifatida	
qarab,	uning	asosiy	maqsadlari	omonatchilar	manfaatlarini	himoya	qilish	va	bank	tizimi	barqarorligini	ta’min-
lashdan	iborat	ekanligini	ta’kidlaydi.

Iqtisodchi	 olimlar	 tomonidan	 risklarning	 boshqa	 turlarini	 boshqarish	 bo‘yicha	 ham	 ilmiy	 tadqiqotlar	 olib	
borilgan	 va	 tegishli	 xulosalar	 shakllantirilgan.	 I.	Noskovaning	 xulosasiga	 ko‘ra,	 valyuta	 riskini	 boshqarishda	
ssudalaming	 tasnifiy	belgilari	 va	muddati	o‘tgan	 foizlarning	mavjudligi	hech	qanday	amaliy	ahamiyatga	ega	
emas.	Chunki,	kreditlarning	tasnifiy	belgilari	kredit	riskining	darajasini	ko‘rsatadi,	valyuta	riskining	esa	darajasini	
ko‘rsata	olmaydi.

T.	Bobokulov	o‘zining	“Milliy	valyutaning	barqarorligini	ta’minlash:	muammolar	va	yechimlar”	mavzusidagi	
monografiyasida	tijorat	banklarining	ochiq	valyuta	pozitsiyalarini	Markaziy	bankning	valyuta	siyosati	doirasida	
tartibga	solishni	takomillashtirish	masalasini	tadqiq	qilgan.	Uning	fikriga	ko‘ra,	Markaziy	bank	tijorat	banklari
ning	ochiq	valyuta	pozitsiyalarining	miqdorini	kunlik	nazorat	qilib	turishi	zarur.

O.I.	Lavrushinning	fikriga	ko‘ra,	 turli	mamlakatlarda	bank	nazorati	bo‘yicha	milliy	 tizimlar	 turlicha	shakl-
langan	bo‘lsada,	ularning	barchasi	uchta	asosiy	maqsadga	yo‘naltirilgan:

●	 pul	 va	moliyaviy	barqarorlikni	 ta’minlash,	 ya’ni	banklarning	bankrot	bo‘lishining	oldini	 olish	va	ularni	
sog‘lomlashtirish	bo‘yicha	choralar	ko‘rish;	

●	 aktivlar	sifatini	oshirish	va	potensial	xatarlarni	kamaytirish	evaziga	bank	tizimi	samaradorligini	oshirish;	

●	 omonatchilar	manfaatlarini	himoya	qilish.

T A D Q I Q O T  M E T O D O L O G I YA S I
Tadqiqot	ishlari	jarayonida	kompleks	yondashuv,	qiyosiy	tahlil,	kuzatuv	va	statistik	ma’lumotlar	tahlil	usul-

laridan	foydalaniladi.

T A H L I L  V A  N A T I J A L A R
Respublikamizda	 xalqaro	 andozalarga	mos	 keladigan	bank	nazoratini	 tashkil	 qilishda	 Jahon	bankining	

“O‘zbekiston	Respublikasida	moliya	sohasini	isloh	qilish”	loyihasi	ham	katta	ahamiyatga	ega.	Loyihada	ishtirok	
etgan	Jahon	banki	mutaxassislari	yordamida	bank	nazoratiga	tegishli	30	ga	yaqin	me’yoriy	hujjatlar	yaratilib,	
unda	Markaziy	bank	talablari	yozib	chiqildi.	Bundan	tashqari,	tijorat	banklari	faoliyatini	joyiga	chiqib	tekshirish	
bo‘yicha	“Camel”	tizimi	joriy	qilindi.	Ma’lumki,	1980yillarda	xalqaro	bank	nazorati	bo‘yicha	Bazel	qo‘mitasining	
25	ta	asosiy	tamoyillari	e’lon	qilingan	edi.	Ushbu	tamoyillarda	samarali	bank	nazoratini	tashkil	etish	asoslari	
yo	ritilgan.	Bazel	qo‘mitasining	 talablariga	asosan	banklar	barqarorligini	 asosiy	 ko‘rsatkichi,	 bu	bank	kapitali	
yetarliligi	koeffitsiyenti	hisoblanadi.	Bu	koeffitsiyent	bank	kapitalining	tavakkalchilikka	tortilgan	aktivlarga	nisbati	
bilan	 aniqlanadi.	 1993yilda	 bank	 kapitalining	 sifat	 va	miqdor	 jihatdan	 tavakkalchilikli	 aktivlardan	 keladigan	
zaralarni	 qoplashga	 yetarlilik	 darajasini	 aniqlash	 bo‘yicha	Bazel	 kelishuvi	 (Bazel	 I)	 joriy	 qilingan	 edi.	 2006
yilda	Bazel	kelishuvi	 (Bazel	 II)	amaliyotga	 joriy	qilindi.	Ushbu	kelishuvda	ham	kapital	yetarliligi	koeffitsiyenti	
8	foiz	qilib	belgilandi.	Yangi	kelishuv	3	ta	–	kapital	minimal	miqdoriga	talab,	kapital	yetarliligini	Markaziy	bank	
tomonidan	tahlil	etish.	Ma’lumotlarni	keng	ommaga	e’lon	qilish	qismlaridan	 iborat.	Bazel	qo‘mitasi	 tomnidan	
“Bazel	III”	 talablari	2009yilning	sentyabr	oyida	e’lon	qilindi.	Qo‘mitaning	2009yil	8‒9dekabrdagi	yig‘ilishida	
standartlar	va	monitoring	bo‘yicha	taklif	va	tavsiyalar	ma’qullandi.

Tijorat	 banklarida	 korporativ	 boshqaruv	 asoslarini	mustahkamlash	maqsadida	Respublikamiz	Markaziy	
banki	taklifi	bilan	har	bir	tijorat	banki	tarkibida	ichki	nazorat	boshqarmasi	tashkil	qilingan	bosh	bankda	bosh-
qarma	va	uning	har	bir	bank	filialida	bittadan	xodimi	bo‘lib,	filialda	o‘tayotgan	barcha	bank	operatsiyalarini	tahlil	
qilib,	bosh	bank	tarkibidagi	nazorat	boshqarmasiga	hisobotlarini	taqdim	qiladi.	Ushbu	nazorat	tizimining	tashkil	
qilinganiga	bir	necha	yil	o‘tgan	bo‘lib,	uning	samarasi	yaqqol	ko‘rinib	kelmoqda.

Umuman	olganda,	bank	 risklarining	eng	keng	 tarqalgan	va	eng	xavflisi	bu	–	kredit	 risklari	hisoblanadi.	
Risklarni	kamaytirish,	avvalo,	ular	haqida	aniqroq	ma’lumotga	ega	bo‘lishimiz	zarur.	Kredit	riski	–	bu	berilgan	
kreditlarni	o‘z	vaqtida	va	to‘liq	qaytmasligi	natijasida	bankning	zarar	ko‘rish	xavfidir.	Kredit	riskini	yuzaga	kelti-
ruvchi	sabablar	ikki	guruhga	ajraladi:	

●	 tashqi	sabablar;	

●	 ichki	sabablar.	

Kredit	riskini	yuzaga	keltiruvchi	tashqi	sabablarga	quyidagilar	kiradi:	

●	 makroiqtisodiy	kon’yunkturaning	yomonlashishi;

●	 iqtisodiy	va	moliyaviy	inqirozlarning	yuz	berishi;	

●	 kredit	olgan	mijozning	moliyaviy	ahvolining	yomonlashishi;	

●	 kredit	uchun	ta’minot	sifatida	qabul	qilingan	garov	obyektlarining	bozor	bahosining	pasayishi;	

S●	 tijorat	bankining	kredit	portfelida	direktiv	kreditlar	salmog‘ining	oshib	ketishi;	

●	 mamlakat	iqtisodiyotida	to‘lovsizlik	muammosining	paydo	bo‘lishi.

Kredit	riskini	yuzaga	keltiruvchi	ichki	sabablarga	quyidagilar	kiradi:

●	 bank	boshqaruvi	sifatining	yomonlashishi;	

●	 bankning	kreditlash	faoliy	atiga	davlat	organlari	va	boshqa	nazorat	organlarining	noqonuniy	aralashuvi;	

●	 investitsiya	loyihalarini	kompleks	ekspertiza	qilishdagi	xatoliklar;	

●	 kredit	qo‘mitasi	majlislarining	nomigagina,	xo‘jakursinga	o‘tkazilishi;	

●	 mijozning	 kredit	 to‘loviga	 layoqatliligini	 va	 ishbilarmonlik	 riskiga	 ta’sirchanligini	 baholashdagi	 kam-
chiliklar;	

●	 kredit	uchun	ta’minot	obyekti	qiymatini	to‘g‘ri	baholay	olmaslik.

Kreditlar	 tijorat	 banklari	 aktivlarining	umumiy	hajmida	 yuqori	 salmoqni	 egallaganligi	 sababli,	 kredit	 riski	
darajasining	oshishi	tijorat	bankining	likvidliligi	va	toiovga	qobilligiga	nisbatan	kuchli	salbiy	ta’simi	yuzaga	kelti
radi.

Kredit	 riski	 darajasining	 o‘zgarishi	 ikki	muhim	 omilga,	 ya’ni	 kredit	 beruvchi	 va	 kredit	 oluvchiinng	 kredit	
shartnomasi	shartlarini	qay	darajada	bajara	olishiga	bog‘liq.

Kredit	oluvchi	tomonidan	tayyorlangan	kredit	paketini	tahlil	qilish	va	kredit	berish	bo‘yicha	loyiha	tayyorlash	
kredit	 beruvchi	bank	uchun	 risk	 va	uning	 turlarini	 aniqlab	olish	 imkoniyatini	 beradi.	Ushbu	 jarayonda	kredit	
beruvchi	bank	quyidagi	savollarga	aniq	va	to‘liq	javoblar	olishi	lozim:	

1.	 Kredit	oluvchining	iqtisodiy,	moliyaviy	holati,	uning	ishbilrmonlik	qobiliyati,	ishlab	chiqarish	imkoniyati	va	
moliyaviy	boshqaruvi	qay	darajada?	

2.	 Kreditga	bo‘lgan	talabning	qanchalik	darajada	iqtisodiy	jihatdan	to‘g‘ri	asoslanligi	va	ushbu	taklif	kor
xonaning	kreditga	bo‘lgan	mavjud	talabidan	kelib	chiqqanmi?	

3.	 Kreditning	maqsadi	bank	uchun	to‘g‘ri	keladimi?

Bozor	munosabatlari	sharoitida	yangiyangi	xo‘jalik	yurituvchi	subyektlarning	paydo	bo‘lishi	va	ularni	kredit	
so‘rab	tijorat	banklariga	murojaat	qilishlari	banklar	faoliyatidagi	kredit	riski	darajasining	oshish	ehtimolini	kuchay-
tiradi.	Buning	sababi	shundaki,	mazkur	subyektlar	hali	kredit	tarixiga	ega	emas.	Shu	sababli,	ularga	berilgan	
kreditlarni	qaytmaslik	ehtimolini	kuchaytiradi.	Bunday	korxonalardan	birinchi	savolga	javob	olish	muhim	hisob
lanadi.

Ikkinchi	savolga	aniq	javob	olish	korxonaning	o‘z	moliyaviy	resurslarini	qay	darajada	boshqarayotganligi	
xususida	xulosa	chiqarish	imkonini	beradi.	Mazkur	xulosani	shakllantirishda	quyidagi	ma’lumotlar	tahlili	zarur:	

●	 hisobkitoblarning	holati;	

●	 auditorlik	tekshiruvlari	bo‘yicha	hisobotlar	va	xulosalar;	

●	 korxonaning	buxgalteriya	balansi;	

●	 korxonaning	pul	oqimi	to‘g‘risidagi	hisobot;	

●	 korxonaning	foyda	va	zararlar	to‘g‘risidagi	hisoboti.	

Uchinchi	savolda	tijorat	banki	berilayotgan	kredit	uning	kredit	portfeliga	mos	kelishini,	kredit	portfelining	
diversifikatsiya	darajasiga	ta’sir	etishini	aniqlashi	lozim.

Kredit	 riskini	baholashning	Chessero	usuli	AQShlik	 iqtisodchi	Chesser	 tomonidan	 taklif	qilingan.	Bunda	
kredit	riski	darajasini	baholash	uchun	6	ta	ko‘rsatkichdan	foydalaniladi:

●	 sof	sotish	summasining	naqd	pullar	va	qimmatli	qog‘ozlarga	nisbati;

●	 foizlar	va	soliqlar	chegirib	tashlangunga	qadar	foydaningaktivlarga	nisbati;

●	 umumiy	qarzdorlikning	aktivlarga	nisbati;

●	 asosiy	kapitalning	aksiyadorli	kapitaliga	nisbati;

●	 aylanttia	kapitalning	sof	sotish	summasiga	nisbati.	

Kredit	 riskini	baholashning	 inqirozli	 risk	usuli	moliyaviy	 inqiroz	yuz	bergan	sharoitda	bank	kredit	portfeli	
sifatini	yomonlashishining	chegaraviy	darajalari	ta’minlash	imkonini	beradigan	baholash	usulidir.	

BazelII	kredit	riskini	o‘lchash	bo‘yicha	uch	yondashuvni	taklif	etadi:	

●	 standard	ashgan	yondashuv;	

●	 ichki	reytinglarga	asoslangan	bazaviy	yondashuv	(IRBInternal	ratingbased	approach);

●	 ichki	reytinglarga	asoslangan	takomillashgan	yondashuv.

BazelII	standartida	kredit	riski	darajasini	yaratilgan	zaxira	ajratmalari	miqdori	bilana	bog‘lash	taklif	qilingan.	
Mazkur	taklifning	mazmuni	shundan	iboratki,	kreditning	qaytarish	muddati	tugaganiga	90	kun	va	undan	ortiq	
vaqt	o‘tgan	bo‘lsa,	yaratilgan	zaxira	ajratmasi	miqdori	kredit	bo‘yicha	umumiy	qarzdorlikning	20	foizidan	kam	
bo‘lsa,	u	holda,	mazkur	kreditlarning	risk	darajasi	150	foizni	tashkil	qiladi.	Bu	esa,	muddati	o‘tgan	kreditlarning	
brutto	kreditlar	hajmidagi	salmog‘i	nisbatan	yuqori	bo‘lgan	tijorat	banklarining	likvidliligiga	va	kapital	bazasining	
barqarorligiga	salbiy	ta’sir	ko‘rsatadi.	Buning	sababi	shundaki,	birinchidan,	respublikamizda	kreditlardan	ko‘ri
ladigan	zararlarni	qoplashga	mo‘ljallangan	zaxira	ajratmalari	 to‘liq	tijorat	banklarining	xarajatiga	olib	boriladi.	
Bu	 esa,	 o‘z	 navbatida,	 banklarning	 sof	 foydasini	 kapitallashtirish	 darajasining	 pasayishiga	 xizmat	 qiladi.	
Ikkinchidan,	muddati	o‘tgan	kreditlarning	150%	darajasida	 riskka	 tortilishi	 tijorat	banklarining	 riskka	 tortilgan	
aktivlari	summasining	oshishiga	olib	keladi.	Buning	natijasida	tijorat	banklari	kapitalining	yetarlilik	koeffitsiyenti	
pasayadi.	Uchinchidan,	kreditlarning	asosiy	qismi	 tijorat	bankining	 “Nostro”	vakillik	hisob	 raqamlarini	 kredit-
lash	yo‘li	 bilan	amalga	oshiriladi.	Shu	sababli,	 kreditlarning	muddatida	qaytmasligi	bankning	 likvidli	 aktivlari	
miqdorining	kamayishiga	va	shuning	asosida	uning	joriy	likvidlilik	darajasining	pasayishiga	olib	keladi.

BazelII	kredit	riskini	o‘lchash	bo‘yicha	uch	yondashuvni	taklif	etadi:	

●	 standard	ashgan	yondashuv;

●	 ichki	reytinglarga	asoslangan	bazaviy	yondashuv	(IRBInternal	ratingbased	approach);	

●	 ichki	reytinglarga	asoslangan	takomillashgan	yondashuv.	

Tijorat	 banklarida	 IRB	yondashuvi	 asosida	defolt	 bo‘lish	ehtimolini	 baholash	uchun	quyidagi	modeldan	
foydalaniladi:

ΔICRTi

ICRDef	–	ICRt1

PD = 100%

bunda:
PD		mijozning	defolt	bo‘lish	ehtimoli;	
ΔICRTi	–	mijoz	kredit	reytingining	shartnoma	davrida	o‘zgarishi;	
ICRDef	–	maksimal	defolt	reytingi.	
Ushbu	modelni	tuzish	uchun	ikki	bosqichdan	o‘tish	talab	etiladi.	Birinchi	bosqich	mijozning	kredit	reytingini	

o‘zgarish	tezligini	hisoblash	bo‘lsa,	ikkinchi	bosqich	esa	mijozning	kredit	shartnomasi	davrida	kredit	reytinngi	
o‘zgarishini	aniqlash	bilan	o‘tadi.

BazelII	kredit	riskini	baholashda	qo‘llaniladigan	koeffitsiyentlar	quyidagilarni	hisobga	oladi:	

●	 mamlakatning	suveren	kredit	reytingi;	

●	 bankning	reytingi;	

●	 kredit	oigan	mijozning	reytingi;	

●	 bank	operatsiyasining	turi.	

Bazeln	standartida	taklif	qilingan	kredit	riskini	baholashning	standartlashgan	yondashuvida	tijorat	banklari	
tomonidan	berilgan	kreditlarning	riski	darajasi	kredit	oigan	mijozning	suveren	kredit	reytingiga	qarab	aniqlanadi	
(1jadval).	

1-jadval: Tijorat banklarída kredit riskini “standartlashgan yondashuv” bo‘yicha baholash

Kredit	reytingi AAA
AA-

A+
A-

VVV+
VV

VV	
dan	past Reytingsiz

Risk	darajasi 20% 50% 100% 150% 100%

SXalqaro	Tiklanish	va	taraqqiyot	banki	ekspertlarining	tavsiyasiga	ko‘ra,	tijorat	banklari	faoliyatidagi	kredit	

riskining	darajasini	baholashda	quyidagi	ko‘rsatkichlar	tizimidan	foydalanish	lozim:	

1.	Kreditlardan	ko‘rilgan	zararlarni	qoplashga	mo‘ljallangan	zaxira	ajratmalari	darajasi	(KKZQMZAD)

KKZQMZAD	=	(ZAS	/	BAO‘S)	x	100%	(1)

bu	yerda:	
ZAS	–	zaxira	ajratmalari	summasi;	
BAO‘S	–	bank	aktivlarining	o‘rtacha	summasi.	
Ushbu	ko‘rsatkichning	yuqori	me’yoriy	darajasi	1,0	foizni	tashkil	etadi.	
Kreditlardan	 ko‘rilgan	 zararlarni	 qoplashga	 mo‘ljallangan	 zaxira	 ajratmalari	 darajasi	 ko‘rsatkichining	

me’yoriy	 darajadan	 yuqori	 bo‘lishi	 tijorat	 banki	 tasniflangan	 kreditlari	 tarkibini	 yomonlashganligidan	 dalolat	
beradi.

Kredit	 riskini	 boshqarishdabir	 qator	 usullardan	 foydalaniladi.	 Ulardan	 asosiylari	 sifatida	 quyidagilarni	
ko‘rsatish	mumkin:	

1.	 Tijorat	banki	kredit	portfelini	diversifikatsiya	qilish	usuli.	Tijorat	banki	kreditlarining	25	foizdan	ortiq	qismi	
bitta	 tarmoq	 korxonalarida	 to‘planib	 qolmasligi	 kerak.	 Kredit	 portfelining	 tarmoq	 xususiyatiga	 ko‘ra	
diversifikatsiyalash	bo‘yicha	me’yoriy	daraja	25%	bo‘lsada,	ko‘pchilik	AQSh	banklarida	ushbu	me’yoriy	
chegara	10%	qilib	belgilangan.	

2.	 Kreditlardan	ko‘riladigan	zararlarni	qoplashga	mo‘ljallangan	zararlarni	qoplash	uchun	zaxiralar	yaratish	
usuli.	Xalqaro	bank	amaliyotida	kreditlami	tasniflash	va	tasniflangan	kreditlar	bo‘yicha	zaxiralar	tashkil	
qilish	 tartibi	Bazel	qo‘mitasi	 tomonidan	 ishlab	chiqilgan	metodika	bo‘yicha	amalga	oshiriladi,	Mazkur	
metodika	bo‘yicha	kreditlami	 tasniflash	va	zaxira	ajratmalarini	 tashkil	qilish	quyidagi	 tartibda	amalga	
oshiriladi	(2jadval).

2-jadval: Bazel standard bo‘yicha tasniflangan kreditlar tarkibi va zaxira ajratmalari stavkalari
№ Tasniflangan kreditlar tarkibi Zaxira ajratmalari stavkalari, %

1 Yaxshi	kreditlar 0

2 Standart	kreditlar 0

3 Substandart	kreditlar 20

4 Shubhali	kreditlar 50

5 Umidsiz	kreditlar 100

2jadval	ma’lumotlaridan	ko‘rinadiki,	Bazei	standarti	bo‘yicha	“yaxshi	kreditlar”	va	“Standart	kreditlar”	sifa-
tida	tasniflangan	kreditlar	bo‘yicha	zaxira	iijratmalari	shakllantirilmaydi.

3-jadval: O‘zbekiston Respublikasi bank amaliyotida tijorat banklari tasniflangan kreditlari tarkibi va zaxira 
ajratmalari stavkalari
№ Tasniflangan kreditlar tarkibi Zaxira ajratmalari stavkalari, %

1 Yaxshi	kreditlar 0

2 Standart	kreditlar 0

3 Substandart	kreditlar 20

4 Shubhali	kreditlar 50

5 Umidsiz	kreditlar 100

3jadvalda	 keltirilgan	ma’lumotlar	 ko‘rsatadiki,	 O‘zbekiston	 bank	 amaliyotida	 qo‘llanilayotgan	 kreditlarni	
tasniflash	amaliyotida,	Bazel	standartidan	farqli	o‘laroq,	siandart	kreditlar	bo‘yicha	ham	zaxira	tashkil	qilinadi.

3.	 Muammoli	kreditlarga	nisbatan	cheklovlar	o‘rnatish	usuli.	Rivojlangan	xorijiy	davlatlar	bank	amaliyo
tida,	xususan,	G‘arbiy	Yevropa	davlatlarining	bank	amaliyotida	muddati	o‘tgan	kreditlarning	jami	kredit	
qo‘yilmalari	hajmidagi	salmog‘ini	3	foizdan	oshmasligi	normal	holat	hisoblanadi.	Bu	ko‘rsatkichning	yo‘l	
qo‘yilishi	mumkin	bo‘lgan	chegaraviy	miqdori	5	foizni	tashkil	qiladi.

X U L O S A  V A  T A K L I F L A R
Bizning	 fikrimizcha	 mamlakatimiz	 tijorat	 banklari	 tomonidan	 berilgan	 kreditlarni	 muammoli	 kreditlarga	

aylanmasligini	oldini	olish	maqsadida	quyidagi	takliflarni	keltirish	maqsadga	muvofiq	deb	o‘ylaymiz:	

●	 banklarga	kredit	uchun	kelib	tushgan	arizaga	atroflicha	yondashuv,	ya‘ni	daslabki	monitoringni	to‘g‘ri	va	
mukammal	amalga	oshirish.	Bu	еrda	birinchi	navbatda	mijozning	xarakteriga,	uning	moliyaviy	ahvoliga,	
biznes	hamkorlari	orasidagi	mavqeiga	hamda	ushbu	sohadagi	tajribasiga	asosiy	e‘tiborni	qaratish;	

●	 kredit	 arizasini	 ko‘rib	 chiqilayotgan	 davrda	 mijoz	 tomonidan	 bankka	 takdim	 etayotgan	 hujjatlar	
to‘plamining	to‘liqligini	va	ularning	to‘g‘riligini	tekshirish.	Kredit	bo‘limi	xodimi	tomonidan	mijozning	moli-
yaviy	ahvoli	chuqur	tahlil	etilishi	va	xolisona	baho	berilishi	zarur;	

●	 kredit	ajratilgan	davrdan	boshlab,	mijozning	biznesrejasi	bo‘yicha	amalga	oshirayotgan	ishlarini,	hisob
raqamidagi	 mablag‘lari	 aylanmasini	 doimiy	 ravishda	 nazorat	 qilib	 borish,	 muddati	 o‘tgan	 debitorlik	
kreditorlik	qarzdorliklariga	yo‘l	qo‘ymaslik	choralarini	ko‘rish;	

●	 kredit	ta‘minoti	sifatida	taqdim	etilgan	molmulkni	saqlash	va	ekspluatatsiya	sharoitini	doimiy	ravishda	
nazorat	qilib	borish;	

●	 kredit	ta‘minoti	sifatida	uchinchi	shaxsning	kafillik	shartnomasi	taqdim	etilgan	bo‘lsa,	kafilning	moliyaviy	
hisobotlarini	har	chorakda	bir	marotaba	tahlil	qilib	uning	to‘lov	qobiliyatini	o‘rganib	borish;	

●	 korxonaning	molmulkini	baholashda	bankning	mulkni	baholash	bo‘yicha	mutaxassisiga	ko‘proq	imkoni-
yatlar	yaratib	berish.

Foydalanilgan adabiyotlar:
1.	 2020‒2025yillarga	 mo‘ljallangan	 O‘zbekiston	 Respublikasining	 bank	 tizimini	 isloh	 qilish	 strategiyasi	 to‘g‘risida	

O‘zbekis		ton	Respublikasi	Prezidentining	Farmoni,	12.05.2020yildagi	PF5992son	ttps://lex.uz/uz/docs	
2.	 Vazirlar	 Mahkamasining	 “Banklarning	 kreditlari	 bo‘yicha	 qarzdorlik	 o‘z	 vaqtida	 qaytarilmagan	 taqdirda	 undiruvni	

qarzdorning	likvidli	molmulkiga	qaratish	tartibini	tasdiqlash	to‘g‘risida”gi	№422sonli	qarori,	04.12.2002yil.	
3.	 Karimov	I.A.	2021yilda	iqtisodiyotimizda	tub	tarkibiy	o‘zgarishlarni	amalga	oshirish,	modernizatsiya	va	diversifikatsiya	

jarayonlarini	 izchil	davom	ettirish	hisobidan	xususiy	mulk	va	xususiy	tadbirkorlikka	keng	yo‘l	ochib	berish	–	ustuvor	
vazifamizdir.//Xalq	so‘zi,	2021	yil	17yanvar	№13.	

4.	 Abdullaeva	Sh.Z.	Bank	risklari	va	kreditlash.	T.:	Moliya,	2012,	1246.	
5.	 Пещанская	И.В.	Организатсия	деятелности	коммерческого	банка:	Учебное	пособие.	‒М.:	ИНФРАМ,	2001,336.	

““Yashil” iqtisodiyot va 

taraqqiyot” jurnali
O‘zbekiston Respublikasi

vazirligi huzuridagi Oliy 

rayosatining

